КОМИ РЕСПУБЛИКАЛӦН ОЛАНПАС

“Коми Республикаын кар стрӧитан удж юкӧнын ӧткымын
юалӧм йылысь” Коми Республикаса Оланпасӧ
вежсьӧмъяс пыртӧм йылысь

Примитӧма Коми Республикаса 
Каналан Сӧветӧн 	2018 вося лӧддза-номъя тӧлысь 26 лунӧ

1 статья. Пыртны “Коми Республикаын кар стрӧитан удж юкӧнын ӧткымын юалӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 8 №, 4939 ст.; 2008, 2 №, 16 ст.; 2009, 41 №, 769 ст.; 2010, 44 №, 1029 ст.; 2011, 23 №, 599 ст.; 47 №, 1340 ст.; 2012, 34 №, 779 ст.; 51 №, 1167 ст.; 2013,     11 №, 221 ст.; 41 №, 795 ст.; 2014, 13 №, 218 ст.; 2015, 12 №, 160 ст.; 2016, 10 №, 106 ст.; 17 №, 229 ст.; 2017, 5 №, 86 ст.; 24 №, 419 ст.) татшӧм вежсьӧмъяс:
1) водзкывйӧ содтыны татшӧм сюрӧса мӧд абзац:
“Тайӧ Оланпасын вӧдитчан кыввежӧртасъясӧн да терминъясӧн вӧдитчӧны вежӧртасъясын, кутшӧмъясӧс урчитӧма Россия Федерацияса кар стрӧитан кодексӧн да Россия Федерацияса мукӧд нормативнӧй инӧда актӧн.”;
2) 4 статья гижны тадзи:
“4 статья.		Коми Республикаын кар стрӧитан удж юкӧнын
			Коми Республикаса Веськӧдлан котырлӧн
			уджмогъяс
1. Коми Республикаын кар стрӧитан удж юкӧнын Коми Республикаса Веськӧдлан котырлӧн уджмогъясӧн лоӧны:
1) Россия Федерацияса кык да унджык субъектлысь мутас планируйтӧм серти документъяс, Коми Республикалысь мутас планируйтӧм серти документъяс дасьтӧм да вынсьӧдӧм;
2) Коми Республикаса кар стрӧитӧм проектируйтан дінму нормативъяс да Коми Республикаса кар стрӧитӧм проектируйтан дінму нормативъясӧ пыртӧм вежсьӧмъяс вынсьӧдӧм;
3) кар стрӧитан удж юкӧнын федеральнӧй оланпастэчасӧн урчитӧм случайясын Коми Республикаын муниципальнӧй юкӧнъяслӧн меставывса асвеськӧдлан органъясӧн Россия Федерациялысь мутас планируйтан схема баласӧ сӧгласуйтан пӧрадок урчитӧм;
4) Коми Республикакӧд ӧтув мудора Россия Федерацияса субъектъяслысь мутас планируйтан схема балаяс видлалан да на вылӧ кывкӧртӧдъяс дасьтан пӧрадок урчитӧм;
5) сёрнитчӧмъяс кырымалӧм, кутшӧмъяс урчитӧны дінму тӧдчанлуна объектъяс меститӧмсӧ, кутшӧмъясӧс индӧма Россия Федерацияса кар стрӧитан кодекслӧн 131 статьяса 2 юкӧнын;
6) Коми Республикаса олӧмӧ пӧртысь власьт органӧс индӧм, медым могмӧдны сійӧс петкӧдлысьлысь Россия Федерацияса кар стрӧитан кодекслӧн 24 статьяса 20 юкӧн серти лӧсьӧдӧм комиссия уджӧ пырӧдчӧмсӧ;
7) муӧн вӧдитчан да стрӧитчан правилӧяс бала дасьтан комиссияӧ Коми Республикаса олӧмӧ пӧртысь власьт лӧсялана органъясысь петкӧдлысьясӧс ыстан пӧрадок урчитӧм;
8) мукӧд случай урчитӧм (Россия Федерацияса кар стрӧитан кодексӧн урчитӧм случайяс кындзи), кор стрӧитчӧм вылӧ разрешениесӧ босьтны оз ков;
9) Коми Республикаса олӧмӧ пӧртысь власьт органӧс индӧм, кодӧс уполномочитӧма муниципальнӧй районъяслысь мутас планируйтан схема балаяс, овмӧдчӧминъяслысь, кар кытшъяслысь медшӧр план балаяс, муӧн вӧдитчан да стрӧитчан правилӧ балаяс сӧгласуйтӧм вылӧ Россия Федерацияса кар стрӧитан кодексӧн урчитӧм случайясын;
10) овмӧдчӧминъясса, кар кытшъясса коммунальнӧй инфраструктура системаяс комплекснӧя сӧвмӧдан уджтасъяс, овмӧдчӧминъясса, кар кытшъясса транспорт инфраструктура комплекснӧя сӧвмӧдан уджтасъяс, овмӧдчӧминъясса, кар кытшъясса социальнӧй инфраструктура комплекснӧя сӧвмӧдан уджтасъяс лӧсьӧдӧм да вынсьӧдӧм серти мониторинг нуӧдӧм;
11) мукӧд уджмог, кутшӧмъясӧс оланпастэчасӧн пыртӧма Россия Федерацияса субъектъяслӧн олӧмӧ пӧртысь власьт органъяслӧн веськӧдлӧм улӧ.
2. Коми Республикаын кар стрӧитан удж юкӧнын Коми Республикаса Веськӧдлан котырлысь уджмогъяссӧ, кутшӧмъясӧс индӧма тайӧ статьяса 1 юкӧнын, збыльмӧдӧ Коми Республикаса Веськӧдлан котыр ачыс либӧ (тайӧ статьяса 1 юкӧнлӧн 2, 6, 7 да 9 пунктъясын индӧм уджмогъяс кындзи) сыӧн уполномочитӧм Коми Республикаса олӧмӧ пӧртысь власьт орган.”;
3) 5 статьяса 3 юкӧнӧ содтыны татшӧм сюрӧса 51 пункт:
“51) энергетика объектъяс;”;
4) 13 статьяын:
а) 15 юкӧн гижны тадзи:
“15. Тайӧ статьяса 11 юкӧнын да Россия Федерацияса кар стрӧитан кодекслӧн 45 статьяса 11 юкӧнын индӧм йӧзӧн мутас планируйтӧм серти дасьтӧм документациясӧ ыстӧны архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт органӧ, коді сылӧн воан лунсянь 30 лун чӧжӧн прӧверитӧ индӧм документациясӧ сы серти, лӧсялӧ-ӧ сійӧ тайӧ статьяса 13 юкӧнын индӧм корӧмъяслы, прӧверитан бӧртасъяс серти примитӧ документация вынсьӧдӧм йылысь помшуӧм либӧ примитӧ документация сетысь мортлы сійӧс бурмӧдӧм вылӧ ыстӧм йылысь помшуӧм.
Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт орган тайӧ юкӧнса медводдза абзацын индӧм помшуӧмъяс примитан лунсянь 5 лун чӧжӧн гижӧмӧн юӧртӧ мутас планируйтӧм серти документация сылы ыстысь йӧзлы примитӧм помшуӧмъяс йылысь да ыстӧ тайӧ йӧзлы мутас планируйтӧм серти документациясӧ бурмӧдӧм вылӧ, примитӧма кӧ лӧсялана помшуӧм.”;
[bookmark: __DdeLink__146_2078387653]б) 16 юкӧнса медводдза да коймӧд абзацъясын “мутас планируйтан документация вештӧм йылысь да сійӧс бурмӧдӧм вылӧ ыстӧм йылысь” кывъяс вежны “документация бурмӧдӧм вылӧ ыстӧм йылысь” кывъясӧн;
в) 18 юкӧн киритны;
г) 19 юкӧн гижны тадзи:
“19. Архитектура да кар стрӧитан юкӧнын уполномочитӧм Коми Республикаса олӧмӧ пӧртысь власьт органӧн вынсьӧдӧм мутас планируйтӧм серти документациясӧ ыстӧны овмӧдчӧминса юралысьлы, кар кытшса юралысьлы, кутшӧмъяслӧн мутасъяс серти дасьтісны татшӧм документациясӧ, сійӧс вынсьӧдан лунсянь 7 лун чӧжӧн.”;
д) 20 юкӧнын “Меставывса администрациялӧн юралысь” кывъяс вежны “Уполномочитӧм меставывса асвеськӧдлан орган” кывъясӧн;
5) 16 статья киритны;
6) содтыны татшӧм сюрӧса 161 статья:
“161 статья. 	Коми Республикаын меставывса асвеськӧдлан
			органъясӧн орчча мутасъяслысь мудоръяссӧ
			индӧм
Федеральнӧй оланпас подув вылын Коми Республикаын меставывса асвеськӧдлан органъяс индӧны орчча мутасъяслысь мудоръяссӧ муниципальнӧй юкӧнлысь мутас бурмӧдан правилӧясын Коми Республикаса оланпасӧн урчитӧм пӧрадок серти.”.

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы примитны тайӧ Оланпассӧ збыльмӧдысь нормативнӧй инӧда актъяс.


Коми Республикаса Юралысь					     С.А. Гапликов

